
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

LURRALDE OREKAREN ETA LURRALDE ANTOLAMENDUAREN SAILA

273 Foru Agindua, maiatzaren 27koa. 2026/2027 ikasturterako dirulaguntza deialdia, 5.000 biz- 
tanle baino gutxiago duten udalerrietako ikastetxeetako ikasleen guraso elkarteei zuzendua, 
ikasleak ikastetxeetatik bertatik igerilekuko kirol instalazioetara eskola orduetan garraiatzeko 
gastuak finantzatzeko

Laguntza hauen helburua da 5.000 biztanle baino gutxiago duten udalerrietako ikastetxee-
tako ikasleen garraioa finantzatzen laguntzea, zehazki, ikasleak ikastetxeetatik bertatik igerile-
kuko kirol instalazioetara eskola orduetan garraiatzeko gastuak.

Lurralde Orekaren eta Lurralde Antolamenduaren sailak badaki landa eremuan bizitzeak 
zailtasunak dituela, eta horrek eragozpenak sortzen dituela kirol jarduera jakin batzuk eskola 
ordutegiaren barruan egiteko, hurbileko beste udalerri batzuetara joan beharra baitakar.

Kirol jardueren praktikaren sustapena azpimarratu behar da, betiere gure haur eta gaz-
teek kirola egiteko duten eskubidea gailenduz, haien bizi eta hezkuntza garapenaren funtsezko 
alderdi gisa. Hori dela-eta, sail honek dirulaguntzen programa berri bat sortzea bultzatu du, 
landa eremuko ikasleak ikastetxeetatik bertatik igerilekuko kirol instalazioetara eskola orduetan 
garraiatzeko gastuak finantzatzen laguntzeko; horrela, Arabako ikasleentzat askoz errazagoa 
izango da igeriketa ikastaroak eskola orduetan egitea.

Laguntza lerro honek ekitatea sustatzen du eta Arabako lurralde orekan eta kohesioan era-
giten du; izan ere, ikastetxeetako ikasleen arteko eskubide eta aukera berdintasunaren alde 
egiten du igeriketako kirol jarduera egiteko, edozein tokitan bizi direla ere.

Foru Aldundiaren legealdiaren helburu estrategikoetako bat lurralde oreka izanik, beha-
rrezkoa iruditzen zaigu jarduketak finantzatzea, alde batetik, herrigune txikietan biztanleak finka- 
tzen laguntzeko, eta bestetik, lan eta familia bizitza erantzukidetasunez bateratzea sustatzeko.

Horregatik guztiagatik, Foru Gobernu Kontseiluaren 2024ko uztailaren 16ko 16/2024 Foru 
Dekretuaren bidez (2024ko uztailaren 24ko ALHAO), onespena eman zitzaien Lurralde Orekaren 
sailaren lehia askeko araubidearen bidez dirulaguntzak emateko oinarri arautzaile orokorrei 
eta lehen deialdiari. Dirulaguntza horiek 5.000 biztanle baino gutxiago duten udalerrietako 
ikastetxeetako ikasleen guraso elkarteentzat dira, ikasleak ikastetxeetatik bertatik igerilekuko 
kirol instalazioetara eskola orduetan garraiatzeko gastuak finantzatzeko.

Kontuan hartuta Arabako Lurralde Historikoko Dirulaguntzei buruzko 11/2016 Foru Arauaren 
7.a) artikuluan eta Dirulaguntzei buruzko azaroaren 17ko 38/2003 Lege Orokorraren 8.3.a) artiku-
luan jasotako publizitate, gardentasun, lehia, objektibotasun, berdintasun eta diskriminaziorik 
ezaren printzipioak bermatu behar direla dirulaguntza hauek eskuratu ahal izateko, 2026/2027 
ikasturterako deialdi hau aurkezten da, 5.000 biztanle baino gutxiago duten udalerrietako ikas-
leak ikastetxeetatik bertatik igerilekuko kirol instalazioetara eskola orduetan garraiatzeko gastuak 
finantzatzeko.

Deialdia idazteko, kontuan hartu da Emakumeen eta Gizonen Berdintasun Eragingarrirako 
martxoaren 22ko 3/2007 Lege Organikoak eta Emakumeen aurkako Indarkeria Matxistarik Gabe 
Bizitzeko Legearen testu bategina onesten duen martxoaren 16ko 1/2023 Legegintzako Dekre-
tuak ezarritako arau esparrua.

Halaber, Arabako Lurralde Historikoko Dirulaguntzen 11/2016 Foru Arauaren 7.3 artikuluan 
ezarritakoaren arabera, deialdian kontuan hartu da euskararen erabileraren alderdia, Arabako 
Foru Aldundiak onetsitako hizkuntza normalizazioko politikaren esparruan, eta Euskararen 
Erabilera Normalizatzeko azaroaren 24ko 10/1982 Oinarrizko Legearen arabera.

Horregatik, nahitaezko txostenak aztertuta eta dagozkidan ahalmenak erabiliz, hau

XEDATZEN DUT

Lehenengoa. Onestea 2026/2027 ikasturterako dirulaguntza deialdia, 5.000 biztanle baino 
gutxiago duten udalerrietako ikastetxeetako ikasleen guraso elkarteei zuzendua, ikasleak 
ikastetxeetatik bertatik igerilekuko kirol instalazioetara eskola orduetan garraiatzeko gastuak 
finantzatzeko.

Deialdia foru agindu honen eranskin gisa agertzen da.

Bigarrena. Dirulaguntzak Arabako Foru Aldundiaren aurrekontuko “10.202. G/441100/48100112 
Igeriketan ikasteko garraioa 2026/2027” partidaren kontura emango dira. Zenbatekoa 50.000,00 
eurokoa izango da, honela banatuta: 20.000,00 euro 2026ko ekitaldirako, eta 30.000,00 euro 
2027ko ekitaldirako.

Hirugarrena. Dirulaguntzen ordainketa osoa bi zatitan egingo da, ehuneko 40koa eta ehu-
neko 60koa, hurrenez hurren, justifikatu beharreko aurrerakin gisa. Dirulaguntzaren zenbate-
koaren lehenengo ordainketa, ehuneko40koa, Lurralde Orekaren eta Lurralde Antolamenduaren 
saileko diputatuak dirulaguntzen ebazpena eman ondoren gauzatuko da.

Dirulaguntzaren lehen aurrerakina, ehuneko 40koa, 2027ko ekainaren 15a baino lehen jus-
tifikatu eta bidali beharko da, eta hitzarmenaren zortzigarren klausulan justifikazio horretarako 
zehaztutako dokumentazioa jasoko du.

Bigarren ordainketa, dirulaguntzaren gainerako ehuneko 60a, 2027ko ekitaldian ordainduko 
da, aldez aurretik, baldin eta lehen ordainketa behar bezala justifikatu bada.

Era berean, dirulaguntzaren bigarren aurrerakina, ehuneko 60koa, 2027ko uztailaren 31 
baino lehen justifikatuko da, hitzarmenaren zortzigarren klausulan aurrerakin horretarako adie-
razitako dokumentuen bidez.

Laugarrena. Foru agindu hau ALHAOn argitaratuko da.

Bosgarrena. Foru agindu hau behin betikoa da administrazio bidean eta beronen aurka, 
nahi izanez gero, berraztertzeko errekurtsoa aurkeztu ahal izango zaio Lurralde Orekaren eta 
Lurralde Antolamenduaren foru diputatuari, hilabeteko epean, jakinarazpen hau jaso ondorengo 
egunetik aurrera, edo zuzenean administrazioarekiko auzi errekurtsoa, administrazioarekiko 
auzietarako epaitegian, bi hilabeteko epean, jakinarazpena jaso ondorengo egunetik aurrera. 
Hori guztia, Administrazio Publikoen Administrazio Prozedura Erkidearen urriaren 1eko 39/2015 
Legeak 123. eta 124. artikuluetan eta Administrazioarekiko Auzien Jurisdikzioa arautzen duen 
uztailaren 13ko 29/1998 Legeak 46. artikuluan xedatutakoaren arabera

Vitoria-Gasteiz, 2026ko maiatzaren 27a

Lurralde Orekaren eta Lurralde Antolamenduaren foru diputatua
LAURA PÉREZ BORINAGA

Lurralde Orekaren zuzendaria
JAVIER GORBEÑA GARCÍA

ERANSKINA

2026/2027 ikasturterako dirulaguntza deialdia, 5.000 biztanle baino gutxiago duten 
udalerrietako ikastetxeetako ikasleen guraso elkarteei zuzendua, ikasleak ikastetxeetatik 

bertatik igerilekuko kirol instalazioetara eskola orduetan garraiatzeko gastuak finantzatzeko 

1. Deialdiaren xedea

Deialdi honen oinarri orokorrak Foru Gobernu Kontseiluaren uztailaren 16ko 16/2024 Foru 
Dekretuaren bidez onetsi ziren (2024ko uztailaren 24ko ALHAO).

Deialdi honen xedea da Arabako Foru Aldundiko Lurralde Orekaren eta Lurralde Antolamen-
duaren sailak, aurrekontu kredituen kargura, 5.000 biztanle baino gutxiago duten udalerrietako 
ikastetxeetako ikasleen garraio gastuak finantzatzeko diren dirulaguntzak emateko baldintzak, 
betebeharrak eta prozedura ezartzea. Dirulaguntza horiek 2026/2027 ikasturtean igerilekuetako 
kirol instalazioetara eskola orduetan joateko emango dira.

Beraz, diruz lagundu ahal izango dira ikasle horiek igerilekuetaraino garraiatzeko ekintzak, 
baldin eta deialdi honetako 2. apartatuan ezarritako dirulaguntzen erakunde hartzaileek sustatzen 
eta kudeatzen badituzte.

Era berean, ikasleen ikasturtea hezkuntza sistemako derrigorrezko hezkuntzako ikasketeta-
rako ohiko ikasturtearen barruan egongo da.

2. Erakunde onuradunen betekizunak

Deialdi honetan jasotako dirulaguntzen onuradun izan ahalko dira 5.000 biztanle baino 
gutxiago duten udalerrietako ikastetxeei lotutako irabazteko xederik gabeko entitateak, zehazki 
dirulaguntzaren xede den zerbitzua benetan ematen duten ikasleen guraso elkarteak (IGEak).

Horrez gain, dirulaguntza jasotzen duten ikasleen guraso elkarte (IGE) horiek onuradun 
izateko, dirulaguntza ematea zilegi egiten duen egoeran egon behar dute, edo oinarri arautzai-
leetan eta deialdi honetan aurreikusitako egoeretan, eta Dirulaguntzei buruzko azaroaren 17ko 
38/2003 Lege Orokorrean eta Arabako Lurralde Historikoko dirulaguntzei buruzko 11/2016 Foru 
Arauan ezarritako betekizunak bete behar dituzte.

Horrek guztiak salbuespen bat izango du, ezin izango baitira erakunde onuradun izan Diru- 
laguntzei buruzko azaroaren 17ko 38/2003 Lege Orokorraren IV. tituluan aipatzen diren arau 
hausteengatik zehapena jaso dutenak, ez eta Emakumeen eta Gizonen Berdintasun Eragingarri-
rako martxoaren 22ko 3/2007 Lege Organikoan edo Emakumeen eta gizonen berdintasunerako 
eta emakumeen aurkako indarkeria matxistarik gabe bizitzeko Legearen testu bategina onesten 
duen martxoaren 16ko 1/2023 Legegintzako Dekretuan jasotako kasuetan daudenak ere.

Euskararen erabilera normalizatzeko azaroaren 24ko 10/1982 Oinarrizko Legearekin bat 
etorriz, bi hizkuntza ofizialen tratamendu eta erabilera egokia bermatu beharko da.

3. Aurrekontuko zuzkidura eta dirulaguntzen zenbatekoa

Dirulaguntzen programa honetarako guztira gehienez 50.000,00 euroko zuzkidura esleitu 
da, eta aurrekontuko partida honi egotziko zaio: “10.202. G/441100/48100112 Igeriketan ikas-
teko garraioa 2026-2027”. Honela banatuko da urteka: 20.000,00 euro 2026ko ekitaldirako eta 
30.000,00 euro 2027ko ekitaldirako.

Dirulaguntza horiek emateko metodologia norgehiagoka bidez da. Hori dela-eta, 2. apar-
tatuan jasotzen diren erakundeak hautatuko dira dirulaguntzen onuradun gisa, baldin eta es-
kabide onargarriak aurkezten badituzte; eta erakunde bakoitzari eman beharreko dirulaguntza 
ezarriko da. Hala ere, erabilgarri dagoen aurrekontuaren zenbatekoa ez bada nahikoa laguntzen 
zenbateko osoa finantzatzeko, dirulaguntzaren banakako zenbatekoak hainbanatu egingo dira 
diruz lagun daitekeen aurrekontuaren arabera dagokion beheranzko ehunekoan, harik eta au-
rrekontu partidan saldo horren mugara iritsi arte.

Erakunde onuradun bakoitzari emandako dirulaguntzaren zenbatekoa dirulaguntzaren eska- 
eran aurkeztutako dokumentazioan jaso beharreko gastuen aurrekontu ekonomikoaren balio-
kidea izango da. Nolanahi ere, zenbateko hori erregularizatu ahal izango da, dirulaguntzaren 
xede diren ikasleen garraio zerbitzua gauzatzeagatiko kostu garbi erreala kontuan hartuta, horre- 
tarako ezarritako justifikazio agirietan sartuta.

Era berean, erakunde onuradun bakoitzari gehienez emango zaion dirulaguntza 20.000,00 
eurokoa izango da.

4. Eskaerak aurkezteko epea eta modua. Eskaerak aurkezteko modua eta epea

Deialdi honen xede diren dirulaguntza eskaerak aurkezteko, hilabeteko epea egongo da, 
oinarri hauek ALHAOn argitaratu eta hurrengo egunetik aurrera kontatuta.

Eskaerak Arabako Foru Aldundiaren egoitza elektronikoan aurkeztuko dira, telematikoki gai- 
tutako izapide espezifikoaren bidez hemen:

https://egoitza.araba.eus/eu/-/igerilekuetarako-garraio-laguntzak-ige.

Horretarako, aldez aurretik erakunde eskatzaileek egoitza elektronikoan onartutako ziurtagiri 
elektroniko bat eduki behar dute, identifikazio eta sinadura elektronikoa ahalbidetzeko (infor-
mazio hori eskuragarri dago esteka honetan: https://egoitza.araba.eus/eu/egoitza-elektronikoa/
ezagutu-egoitza/nola-sartu.

Era horretako laguntzak jaso nahi dituzten ikasleen guraso elkarteek (IGE) dagokion eskabi-
dea aurkeztu beharko dute, egoitza elektronikoan horretarako ezarritako inprimaki normalizatua 
betez, erantsitako dokumentazioarekin batera. Dokumentazio horrek honako dokumentu hauek 
izan beharko ditu nahitaez:

a) Ikasleak ikastetxetik igerilekuraino garraiatzeko zerbitzuaren ezaugarri nagusien konfi-
gurazioaren aurreikuspena azaltzen duen memoria. Bertan, ibilbidearen deskribapen xehatua, 
zerbitzua emateko modua, kobratu beharreko prezioak edo, hala badagokio, jaso beharreko 
diru sarrerak eta abar jasoko dira.

Ikasleak dagokion ikasturtean igerilekuetara garraiatzeko zerbitzurako aurreikusita dagoen 
iraupena zehaztu beharko da.

b) Aurrekontu ekonomiko xehatua, dirulaguntzaren xede den jarduera gauzatzean aurreikus 
daitezkeen gastuen eta diru sarreren kontzeptu guztiak banakatuta.

c) Hirugarrenaren altaren egiaztagiria egoitza elektronikoaren bidez, esteka honetan: https://
egoitza.araba.eus/eu/-/arabako-foru-aldundiko-hirugarrenen-alta-edo-aldaketa?inheritRedirect=true.

Aurretik aipatutako eskaeraz eta erantsitako dokumentazioaz gain, dirulaguntza lortzeko 
nahitaezkoa izango da administrazioak administrazioen arteko elkarreragingarritasunari buruzko 
atal honetan adierazitako dokumentazioa aurkeztea edo lortzeko aurka ez egotea.

Foru administrazioak Administrazioaren esku dauden erakunde interesdunen datuei buruzko 
beharrezko egiaztapenak eta kontsultak egingo ditu, bai eta dirulaguntza honen administrazio iza-
pideak egiteko beharrezkoa den beste edozein ere. Hori dela eta, ez dira eskatuko administrazioen 
artean trukatu ahal diren datuak, baldin eta erakunde interesdunak datuak erabiltzearen aurka 
egiten ez badu; interesdunak aurka eginez gero, hark aurkeztu beharko ditu behar diren datuak 
edo agiriak. Administrazio publikoek datuak trukatzeko oinarria urriaren 1eko 39/2015 Legearen 
28. artikulua da. Izan ere, artikulu horretan ezartzen denaren arabera, herritarrek ez dute zertan 
aurkeztu administrazio publikoek egindako agiririk, jatorrizko agiririk, aplikatzen den araudian es-
katzen ez den daturik edo dokumenturik edo interesdunak lehenago administrazioren bati aurkez-
tutakorik. Gainera, 40/2015 Legeak 155. artikuluan ezartzen du administrazioek lankidetzan jardun 
behar dutela datu trukean eta herritarrei buruz dauzkaten datuak eman behar dizkiotela elkarri.

https://egoitza.araba.eus/eu/-/igerilekuetarako-garraio-laguntzak-ige
https://egoitza.araba.eus/eu/egoitza-elektronikoa/ezagutu-egoitza/nola-sartu
https://egoitza.araba.eus/eu/egoitza-elektronikoa/ezagutu-egoitza/nola-sartu
https://egoitza.araba.eus/eu/-/arabako-foru-aldundiko-hirugarrenen-alta-edo-aldaketa?inheritRedirect=true
https://egoitza.araba.eus/eu/-/arabako-foru-aldundiko-hirugarrenen-alta-edo-aldaketa?inheritRedirect=true

Erakunde interesdunak aurka egiten ez badu, trukatu ahal diren datu hauek bilduko dira:

— Erakunde eskatzaileari buruzko ziurtagiria, dagokion Ogasunak emana, zerga guztiak aur- 
keztu eta ordaindu direla egiaztatzen duena.

— Erakunde eskatzailearen ziurtagiria, Gizarte Segurantzarekiko ordainketak egunean dituela 
egiaztatzen duena, norberaren konturako jarduerak egiten baditu.

Nolanahi ere, Lurralde Orekaren eta Lurralde Antolamenduaren sailak aurkeztutako eskaerak 
behar bezala ulertzeko eta ebaluatzeko behar dituen informazio osagarri guztiak eskatu ahal 
izango ditu.

Baldin eta aurkeztutako eskaerek ez badituzte betetzen adierazitako baldintzak, Lurralde 
Orekaren eta Lurralde Antolamenduaren sailak interesdunei hamar eguneko epea emango die 
hutsa konpon dezaten edo nahitaezko agiriak aurkez ditzaten. Hori egin ezean, eskaera artxibatu 
egingo da, eta eskaeran atzera egin dutela ulertu beharko da.

Dirulaguntzak eskuratzeko eskaerak aurkezteak esan nahi du deialdi honetan ezarritakoa 
formalki eta berariaz onartzen dela.

5. Deialdiaren ebazpena

Toki Administrazioaren eta Erronka Demografikoaren zerbitzua izango da prozedura iza- 
pidetzeko eskumena duen organoa.

Batzorde batek aztertuko ditu eskaerak. Batzordearen osaera: Lurralde Orekaren zuzenda-
ria batzordeburua izango da, Lurralde Orekaren zuzendaritzari atxikitako teknikari bat izango 
da batzordekidea, eta idazkari lanetan Toki Administrazioaren eta Erronka Demografikoaren 
zerbitzuaren burua arituko da.

Balorazio batzordeak oinarrietan eta deialdian ezarritako baldintzak betetzen dituzten eskabi-
deak aztertuko ditu, eta txosten bat egingo du. Txosten horretan, baldintzak betetzearen emaitza 
zehaztuko du, bai eta erakunde onuradunen artean ezarriko diren banakako dirulaguntzen 
zenbatekoak ere, aurreko 3. apartatuan adierazitako irizpideen arabera.

Ez da egongo entzunaldiko izapiderik, ebazpenean ez baitira aintzat hartuko erakunde onu-
radunek aurkeztutako gertaerak eta agiriak baino.

Organo eskudunak, Balorazio Batzordeak proposatuta, kasuan kasuko ebazpena emango du 
gehienez ere sei hilabeteko epean, deialdia ALHAOn argitaratzen denetik aurrera. Epe horretan 
esanbidezko ebazpenik ematen ez bada, erakunde onuradunek ezetsitzat jo ahal izango dute 
eskaera.

Eskaera bakoitzari dagozkion izapideak bete eta gero, Lurralde Orekaren eta Lurralde Anto-
lamenduaren saileko foru diputatuari aurkeztuko zaizkio, eta hark ebatziko ditu dagokion foru 
aginduaren bidez, zeinak amaiera emango baitio administrazio bideari.

Dirulaguntzak emateko ebazpenean jaso beharko da dirulaguntza zer erakunde onuraduni 
eman zaion, eta espresuki adieraziko da gainerako eskaerak ez direla onartu.

Bat etorriz urriaren 1eko 39/2015 Legearen 45. artikuluaren 1. apartatuaren b) letran xeda-
tutakoarekin, prozeduraren ebazpena ALHAOn argitaratuko da, eta argitalpenak jakinarazpen 
ondorioak izango ditu.

Ebazpenak administrazio bidea agortuko du. Haren aurka, administrazioarekiko auzi erre-
kurtsoa aurkeztu ahal izango da Vitoria-Gasteizko administrazioarekiko auzien epaitegietan, 
bat etorriz Administrazioarekiko Auzien Jurisdikzioa arautzen duen uztailaren 13ko 29/1998 
Legeak 8. artikuluan xedatutakoarekin. Horretarako, bi hilabeteko epea izango da, ebazpena jaki- 
narazten denetik aurrera.

Erakunde onuradunen batek uko egiten badio eta hori dirulaguntza eman zaiola jakinarazten 
zaionetik gehienez ere bi hilabeteko epean egin behar da, deialdi honen 3. apartatuan aipatu-
tako hainbanaketaren ehunekoa birkalkulatuko da, hala badagokio.

6. Xedea gauzatzeko eta betebeharrak onartzeko epea

Dirulaguntzaren xede den jarduketa gauzatzeko epea 2026ko irailean hasiko da, eta 2027ko 
ekainaren 30a baino lehen amaitu beharko da.

7. Dirulaguntzak ordaintzea eta justifikatzea

Ordainketak izendunak izango dira erakunde onuradun bakoitzarentzat.

Dirulaguntzen ordainketa osoa ehuneko 40ko eta ehuneko 60ko bi ordainketatan egingo da, 
justifikatu beharreko aurrerakin gisa. Dirulaguntzaren zenbatekoaren lehenengo ordainketa, 
ehuneko 40koa, Lurralde Orekaren eta Lurralde Antolamenduaren saileko diputatuak dirula-
guntzen ebazpena eman ondoren gauzatuko da.

Dirulaguntzaren bi ordainketa partzialen justifikazioak justifikazio kontu erraztuaren forma 
izango du, eta dirulaguntza jaso duten ikasleen guraso elkarteek (IGE) epemuga hauetan eta 
dokumentazio honekin batera aurkeztu beharko dute:

Dirulaguntzaren lehen ordainketa (ehuneko 40) justifikatzeko, justifikazio kontu partziala 
2027ko ekainaren 15a baino lehen bidali beharko da, eta honakoak jasoko ditu:

a) Diruz lagundutako jarduera egitean izandako gastuen zerrenda sailkatua. Zerrenda horrek 
gastu bakoitzari buruzko honako datu hauek jaso behar ditu: gastuen agiriaren edo fakturaren 
zenbakia, hartzekoduna, zenbatekoa, jaulkipen data eta ordainketa data.

b) Egindako gastua egiaztatzen duten fakturak eta haien ordainagiriak.

Fakturetako eta ordainketen justifikazio agirietako zenbatekoa dirulaguntza osoa zehazteko 
kontuan hartutako gastuen ehuneko 40koa izan behar da gutxienez.

Bigarren ordainketa, diulaguntzaren gainerako ehuneko 60a, 2027ko ekitaldian ordainduko da, 
aldez aurretik, baldin eta lehen ordainketa behar bezala justifikatu bada.

Dirulaguntzaren bigarren ordainketa (ehuneko 60) justifikatzeko, azken justifikazio kontua 
2027ko uztailaren 31n aurkeztuko da beranduenez, eta dirulaguntzaren xede den zerbitzu emate 
osoarena izango da. Honako dokumentazioa izango du:

a) Diruz lagundutako jarduera egitean izandako gastu guztien zerrenda sailkatua. Zerrenda 
horrek gastu bakoitzari buruzko honako datu hauek jaso behar ditu: gastuen agiriaren edo 
fakturaren zenbakia, hartzekoduna, zenbatekoa, jaulkipen data eta ordainketa data.

b) Egindako gastua egiaztatzen duten fakturak eta haien ordainagiriak.

c) Dirulaguntzaren xede den garraio zerbitzua gauzatzearekin lotuta egindako jardueren 
amaierako azalpen memoria zehatza. Hartan, ibilbideak, maiztasunak, kobratutako zenbatekoak 
eta abar azaldu behar dira.

d) Aurkezteke dauden ordainagiriak.

e) Diruz lagundutako jarduera finantzatu duten bestelako diru sarreren eta jasotako edo 
eskatutako dirulaguntzen xehetasuna, zenbatekoa eta jatorria adierazita.

f) Hala badagokio, itzulketaren ordainketa gutuna, aplikatu ez diren soberakinen kasuan, 
baita horietatik eratorritako interesena ere.

8. Dirulaguntza galtzea

Onuradunek galdu egin ahalko dituzte deialdi honetan emandako dirulaguntzak, aldez aurre-
tik espedientea hasita, Arabako Lurralde Historikoko Dirulaguntzei buruzko 11/2016 Foru Arauak 
eta Dirulaguntzen azaroaren 17ko 38/2003 Lege Orokorrak ezarritako kasuetan.

9. Publizitatea

Deialdi hau ALHAOn argitaratuko da.

10. Azken klausula

Oinarri orokorretan eta deialdi honetan xedatuta ez dagoen guztia Arabako Lurralde His-
torikoaren Dirulaguntzen 11/2016 Foru Arauak eta Dirulaguntzen azaroaren 17ko 38/2003 Lege 
Orokorrak arautuko dute, baita aplikagarriak diren gainerako arauek ere.

